
Funtsezko elkarteak

Gure zerbitzuak funtziona dezan,
garrantzitsua da lehenik egingo ditugun elkarteak
ezartzea. Horiek azaltzeko, hiru talde handitan
banatuko ditugu. Talde horietan, lehenik eta behin,
eskaintzen ditugun lau zerbitzuetan profesionalki
horretara dedikatzen direnak egongo lirateke
(fisioterapia, nutrizioa, kirola eta psikologia).
Bigarrenik, enpresaren administrazioan lan egingo
duten elkarte edo aholkulariak, hala nola kontabilitatean, finantzetan eta abarretan
ezagutzak dituen pertsonak. Azkenik, administrazioarekin zerikusirik ez duten pertsonak
egongo ziren. Hauek beste atal batzuetako lizentziadunak dira, hala nola, publizitatean,
marketinean eta abarretan lizentziadunak. Jarraian bakoitzaren nondik norakoak
azalduko ditugu:

Lehenik eta behin, OSASUNAREN ARLOAREKIN ZERIKUSIA DUTEN
ESPEZIALISTAK egongo ziren. Hauek osatuko luketen enpresaren zatirik handiena, eta
honako hauek osatuko lukete taldea: hainbat psikologok, nutrizionistak, entrenatzaile
pertsonalek eta, azkenik, hainbat fisioterapeutak. Gure enpresarekin lan egiteko asmoa
duten profesionalekin elkartuko ginatekeen. Elkarrizketa horren bitartez elkarlanaren
baldintzak adostuko genituzke.

Zerbitzu bakoitzari dagokionez, lehenik eta behin, psikologo bat izango genuke
espezialista. Espezialista hori pertsona bakoitzaren osasun mentala ebaluatzeaz, eta
laguntza eta aholkuak emateaz arduratu beharko da.

Bigarren espezialista, nutrizionista, pertsonak daraman bizimoduaren
araberako dieta planifikatuko du. Hau da, nutrizionistak kontuan hartu beharko du
pertsona horrek lortu nahi duen helburua ez ezik, pairatzen duen egoera, pertsonak
duen bizitza estiloa eta zenbat denbora eskainiko dion ere.

Hirugarren espezialista, entrenatzaile pertsonala izango litzateke. Bere ardura,
bezero bakoitzari egokitutako entrenamendu pertsonalizatu bat sortzea izango da.
Nahi duen pertsonari ariketa-taula bat egiteaz arduratuko da.

Azkenik, laugarren espezialista izango genuke, fisioterapeuta. Azken horrek
pertsonei lesioak saihesten lagunduko dieten ariketak gomendatuko dizkie.



Hori alde batera utzita, bestalde, ENPRESAREN ADMINISTRAZIOKO
ARDURADUNAK izango genituzke. Pertsona horiek kontabilitatea, finantzak,
administrazioa eta enpresaren ekonomiarekin eta administrazioarekin lotutako beste
esparru batzuk eramango lituzkete. Horretarako, osasun-zerbitzuetako tituludunekin
bezala, horiek ere tituluren bat izan beharko dute esparru horretara egokitzen den
karreraren batean, ondoren, gure enpresaren administrazioan lan egin ahal izateko.

Azkenik, administrazioko taldekoak ez diren baina gure enpresaren barruan lan
egingo duten pertsonak izango genituzke. Oraingoz, MARKETINEKO ETA
PUBLIZITATEko tituluren bat dutenek osatuko lukete talde hori. Profil hori erabakigarria
izango da behin ezagutzera ematen garenean, publizitatearen bidez are ezagunagoak
izan gaitezen eta gure zerbitzua pertsona gehiagoren eskura egon dadin. Baina
horretarako, lehenago, klub pribatuekin eta zentro pribatuekin elkarlanean aritu
beharko dugu, aurrerago sakonduko dugu gai hori. Orduan, ekonomikoki
independenteak garen mailara heldu ondoren, marketinaren eta publizitatearen bidez
gure enpresa ezagutarazi eta beste maila batean ireki ahal izango dugu.


